
Овој документ е резултат од средби и 
дискусии со засегнатите чинители од локално 
и национално ниво, кои помогнаа да се 
идентификуваа проблемите и предизвиците 
за заштитата на природата. Документот 
содржи систематизирани активности 
во приоритетни области за заштита на 
природата, а за чие остварување е потребна 
интензивна меѓуресорска координација. 
Преку општи насоки, инструменти, методи, 
документот ја проширува заштитата на 
природата со конкретни стратешки, правни, 
политички и практични мерки. Оттука, 
Патоказот за заштита на природата проектира 
суштински унапредувања на политиката за 
заштита на природата. 

Анализата на состојбите утврди дека постои 
напредок во заштитата на природата преку 
зголемување на бројот на прогласени 
заштитени подрачја. Утврдени се системски 
проблеми во функционирањето на 
административните и институционалните 
капацитети на локално и национално ниво, 
што резултира со пропусти во примената на 
законодавството за заштита на природата. 
Идентификувани се проблематични подрачја 

каде постои потреба од зголемување на 
активностите за следење, информирање 
и вклучување на сите чинители во јавните 
политики, како што е урбанистичкото 
планирање, градежништвото, рударството, 
деградацијата и фрагментацијата на 
природата и просторот, неконтролираните 
загадувања и уништувања на животната 
средина, уништувањето на водните 
живеалишта, шумите, дивите депонии, 
но, и други дејствија кои понекогаш се 
преземени за целите на економскиот одржлив 
развој. Дополнително, поради немањето 
на одржлив систем за финансирање и 
долгорочни стратешки приоритети за заштита 
на природата инвестициите во животната 
средина се несоодветни и недоволни. 

Намената на овој документ е да осигура 
избегнување на активностите кои можат да ја 
влошат состојбата на природните живеалишта 
и видовите кои имаат меѓународен статус на 
заштита. Документот поттикнува активности 
за зачувување и заштита од нови развојни 
проекти кои може да предизвикаат последици 
врз природата. 

Извршно 
резиме

Патоказот за заштита на природата ги поставува приоритетните 

области во кои е неопходно да се преземат чекори за забрзување на 

остварувањата на целите за заштита на природата. 

Предлозите опфаќаат усогласување на 
законската рамка од различни сектори, 
хармонизирање со ЕУ законодавство 
и меѓународните договори, примена 
на меѓународните конвенции, 
стандарди и препораки, зајакнување на 
административната и институционалната 
рамка и капацитети, како и воспоставување 
на систем за одржливо финансирање на 
заштитата на животната средина.

Првата приоритетна област се однесува на 
предизвиците и можностите за подобрување 
на капацитетите за управување со 
заштитата на природата. Опфатени се 
активности за следење на обврските од 
законите и меѓународните договори за 
заштита на природата (заштитени подрачја, 
биолошката разновидност, геодиверзитетот, 
геонаследството). 

Документот ја потенцира потребата од 
формирање на самостојно, стручно 
и научно тело, со независен буџет и 
стручен кадар, кое ќе биде надлежно 
за следење, истражување, анализа и 
унапредување на заштитата на природата 
и управувањето со природните ресурси. 
Предложени се активности за  координација 
на јавните политики, стратешки цели и 
планови на национално и локално ниво, со 
цел оваа институција да обезбеди ефективна 
и долгорочна заштита на природата. 
Процедурите кои се предложени за 
усвојување, се однесуваат на меѓусекторска 
соработка во заштита на животната средина 
и природата, учество во изработка на 
планови за одржливо користење на природни 
ресурси и зачувување на засегнатите 
видови, учество во изработка и следење на 
плановите за управувањето со заштитените 
подрачја, учество и следење на примената 
на просторниот план на РСМ, подготовка 
на тематски извештаи и еколошки студии 
за следење на состојбите со заштитените 

предели, биолошката разновидност, 
геодиверзитетот и геонаследството. 

Како суштинска пречка за примената на 
обврските од законите и меѓународните 
договори од областа на природата, се 
истакнува недостатокот на координација 
и соработка меѓу засегнатите чинители. 
Интегрирањето на политиките за заштита на 
природата во одделни секторски политики 
(шумарство, земјоделие, водостопанство, 
ловство, енергетика, рурален развој) е 
комплексен процес кој подразбира силна 
меѓусекторска соработка на институциите. 
Такви се постапката за оценка на влијанијата 
врз природата за развојни проекти во 
заштитени подрачја, воведување на 
екосистемските услуги во повеќе јавни 
политики, планирање и одржливо користење 
на просторот и природните ресурси. 

Во насока на институционално и 
административно развивање на 
капацитетите, овој документ предлага 
воведување на континуирани програми за 
примена на обврските од меѓународните 
договори за зачувување на биолошката 
разновидност. Предложени се програми за 
развој на институционалните капацитетите за 
мониторинг, за препознавање на нелегални 
активности и оштетувања врз медиумите на 
животната средина, како и управувањето со 
финансиските средства во сферата на заштита 
на биолошката и пределската разновидност. 

Заедничка карактеристика на сите утврдени 
слабости е непримена и неконзистентност 
на законските, уставните и меѓународните 
обврски за заштита на природата. Се 
предвидува донесувањето на нов Закон 
за заштита на природата, со целосна 
усогласеност со законодавствството на ЕУ. 
Документот ги истакнува меѓународните 
препораки за суспензија на хидроелектраните 
во заштитените подрачја (Бернска 
конвенција), како и информирање на 

јавноста за состојбите со животната 
средина (Архуска конвенција). Се предлага 
приоретизирање на заштита на природата 
во процесот на усогласување на законите од 
областа на шумарството, риболовот, ловот, 
управување со водите, на начин што ќе ја 
утврди институционална координација на 
политиките. 

Втората приоритетна област содржи 
активности за подобрување на 
заштитата на природата. Во фокус го има 
прогласувањето на нови заштитени подрачја,  
воспоставувањето на еколошки мрежи и 
управувањето со заштитените подрачја. 
Оттука, заштитата на природата подразбира 
следење на состојбите со биолошката 
и пределската разновидност и нивно 
поврзување во природна недделива целина. 

За воспоставување на национална 
еколошка мрежа на заштитени подрачја, 
предложени  се активности за идентификација 
и назначување видовите и живеалиштата 
од европско значење - Натура 2000. Во овој 
дел се предлага и означување на водни 
области како природно наследство за чија што 
заштита е неопходно да се донесат акциски 
планови со фокус на заштитата на биолошката 
и пределската разновидност, како и да се 
донесе водостопанска основа и планови за 
управување со речните сливови. 

За да се постигне интегрирано управување 
со заштитени подрачја, се предлага 
изработка и усвојување на просторни планови 
за национални паркови и други заштитени 
подрачја, усвојување на методологија за 
управување со еколошките коридори и 
еколошката мрежа, како и програма за 
управување со шумските живеалишта во 
заштитените подрачја. За да се обезбеди 
квалификуван кадар во заштитените подрачја, 
се предлага пропишување на минимални 
предуслови за вработувања на биолози, 
геолози, конзерватори, шумари и еколози 

во управувачката структура. Дополнително, 
се предлага воведување на континуирани 
обуки на вработените во заштитените 
подрачја за развивање на мерки за заштита на 
биолошката и пределската разновидност. 

Мониторинг на компонентите на 
природата опфаќа активности на теренско 
истражување и собирање на податоци за 
видовите и живеалиштата од национално и 
меѓународно значење, мапирање на подрачја 
со загрозена биолошка разновидност 
и следење на влијанието на развојните 
проекти. За овие цели, се предлага да се 
развие методологија со индикатори за 
мониторинг на природата, која ќе биде 
поврзана со националниот информативниот 
систем и базата на податоци за биолошката 
разновидност. Податоците ќе ги надополнат 
националните референтни листи на типови 
на живеалишта, видови и птици од европско 
значење, заштитени диви видови и животни, 
националните регистри на природно 
наследство и катастарот на заштитени 
подрачја.  

За остварување на заштитата на природата 
и преземањето на мерките за адаптација 
и митигација на климатските промени, 
овој документ како појдовна основа предлага 
студии за идентификување на заканите и 
влијанијата врз природните екосистеми. 
Предложени се студии за проценки на 
влијанието на климатските промени врз 
одредени локалитети и практики со значајни 
природни вредности, за влијанието врз 
блатните и водните екосистеми, шуми, 
живеалишта, ендемични и ретки видови 
растенија и животни. Активностите за 
адаптација на влијанијата од климатските 
промени е потребно да се интегрираат и во 
плановите за управување со заштитените 
подрачја, особено поради влијанието врз 
биолошката разновидност. 



8 9

Со цел превенција на загубата, 
деградацијата и фрагментацијата на 
природните живеалишта, документот 
содржи активности за справување со 
заканите врз природната рамнотежа, во 
заштитените подрачја и надвор од нив. 
Во фокус на активностите е заштита на 
водните живеалишта, блатата во низините, 
планинските блата и глацијалните езера. Се 
предлага изработка на студии за превенција 
на штетните дејствија врз биолошката 
разновидност во водните живеалишта, 
пред се од интензивното земјоделство, 
водоснабдување, наводнување, порибување 
и хидроенергијата. Надвор од заштитени 
подрачја, во Значајните подрачја за 
птици, Значајните растителни подрачја и 
Значајните подрачја за пеперутки, потребно 
е да се утврди методологија за следење на 
загрозеноста на одредени диви видови и 
живеалишта.

Во третата приоритетна област, документот 
содржи предлози за воспоставување на 
систем за одржливо финансирање на 
заштитата на природата и зголемување на 
изворите на финансиски средства. 

Документот ја потврдува потребата од 
формирање на Фонд за животна средина со 
законски утврдени надлежности, прецизна 
методологија за работа и екипирање 
со квалификуван кадар. Се предлага 
Фондот да биде надлежен за планирање на 
буџетски средства за утврдените стратешките 
приоритети за заштита на природата. 
Овие буџетски средства би се обезбедиле 
од надоместоци за управување со води, 
надомест на штети врз екосистемите во 
заштитените подрачја, како и средства од 
компензаторските мерки заради ублажување 
на деградираните површини во природата. 

Најважен извор на финансирање се 
екосистемските услуги за користење 
на природните ресурси. Документот 
предлага мапирање на економската вредност 
на природните ресурси во заштитените 
подрачја и поттикнување на механизмот на 
самоодржливо финасирање. Се предлага 
воведување на даночни олеснувања 
и субвенции за услуги и производи 
од природата, кои ќе имаат влијание 
врз покренување на јавната свест за 
придобивките од екосистемските услуги.  

Документот „Патоказот за заштита на 
природата“ го подготви Центарот за 
истражување и информирање за животната 
средина Еко-свест, како дел од проектот 
„Заштитените подрачја за природата и луѓето 
II“, кој го спроведува WWF Adria со поддршка 
од SIDA. Документот е основа за поврзување 
и дополнување на политиките за заштита 
на природата и е предмет на постојани 
и отворени консултации со засегнатите 
чинители.

Овој документ се заснова на заклучоците 
кои произлегоа од дискусиите со засегнатите 
чинители и преку нивна анализа, 
предлага одржливи решенија за заштита и 
унапредување на состојбите во природата 
и за поттикнување на еколошката свест и 
одговорност на граѓаните, правните лица и 
институциите за заштита на природата. 
Целта е да се утврдат  фактори кои се 
значајни за природата и нејзината заштита, 
но и нејзино хармонизирање во политички, 
правен, еколошки, социјален и финансиски 
контекст. Овој документ потенцира кои се 
клучни приоритети и заложби за заштита на 
природата, на начин што предлага мерки, 
одговорни институции и очекувани резултати. 

Меѓу клучните идентификувани проблеми 
се неусогласеноста на законската рамка за 
заштита на природата со другите посебни 
закони и ратификуваните меѓународни 
договори, ниското ниво на координација на 
политики за заштита на природата, немањето 
на релевантни податоци за следење на 
состојбите на природата, немањето на 
механизми за соработка на локално, 

национално и меѓународно ниво, недоволна 
екипираност и несоодветна обученост 
во институциите, како и несоодветното 
финансирање на институциите кои се 
надлежни за спроведување на мерките за 
заштита на природата. 

Документот е наменет за сите засегнати 
страни, институции, управители со заштитени 
подрачја, екологисти, конзерватори и други 
професионалци кои работат на полето 
заштита на животната средина и природата. 
Истиот може да биде поддршка за граѓанските 
организации кои во својата област на 
делување ја имаат заштитата на природата, 
како и за локалните власти кои сакаат да 
преземат чекори за да ја заштитат природата.

Документот има своја релевантност поради 
континуираните средби, состаноци и 
разговори со засегнатите страни, локални 
чинители и претставници на институциите 
кои дадоа насоки и предлози за заштитата на 
природата. 

Вовед

Остварувањето на правото на граѓаните 
здрава животна средина е пропишано во 
Законот за животната средина. Во овој Закон 
се уредуваат правата и обврските на сите 
институции, правни и физички лица, за 
обезбедување на заштита и унапредување 
на квалитетот и состојбата на медиумите 
на животната средина: почвата, водата, 
воздухот, на биолошката разновидност и други 
природни богатства, како и мерките за заштита 
од негативното влијание од човекот врз 
климатските системи. Со овој закон се утврдува 
дека заштитата и унапредувањето на животната 
средина е дејност од јавен интерес. 

Системот на заштита на природата е уреден 
со Законот за заштита на природата (ЗЗП). 
Заштитата на природата се остварува преку 
воспоставување и спроведување на мерки 
и активности за заштита на дивите видови, 
нивните живеалишта и екосистемите, 
карактеристични вредности на пределот, 
природните наследства и природните реткости. 
Според ЗЗП, утврдувањето на компонентите 
на биолошката и пределската разновидност и 

нивната загрозеност е неопходен предуслов 
за да се преземат мерки за заштита на 
природата, како и да се обезбедат услови 
за одржливо и рационално користење на 
природното богатство. Заради заштита на 
биолошката разновидност во рамките на 
природните живеалишта, ЗЗП предвидува 
воспоставување на систем на заштитени 
подрачја и нивно интегрирано управување. 
Во ЗЗП се пропишани и мерки за спречување 
на штетни дејствија на физички и правни лица 
што ја загрозуваат природата. За исполнување 
на стратешките определби за заштита на 
природата, ЗЗП предвидува донесување 
на Национална стратегија за заштита на 
природата од страна на Владата на РСМ.

Дел од националната правна рамка што 
директно влијае на спроведувањето на ЗЗП, 
исполнување на националните стратешки 
цели за заштита на природата и обврските 
од меѓународните договори се Закон за 
шуми, Закон за води, Закон за ловство, 
Закон за рибарство и аквакултура, Закон 
за пасишта, Законот за експлоатација на 

Правна рамка  
за заштита на 
природата

Заштитата и унапредувањето на животната средина и на природата се утврдени како 

темелна вредност во Уставот на РСМ. Уставот ги определува природните богатства, 

животинскиот и растителниот свет како добра од општ интерес и предвидува нивна 

посебна заштита. Од Уставот произлегува правото на здрава животна средина за 

граѓаните и обврската за унапредување и заштита на животната средина. 

минерални суровини, Закон за градба, Закон за 
енергетика, Закон за просторно и урбанистичко 
планирање, Закон за почвите, Закон за 
квалитет на амбиентниот воздух, Закон за 
управување со отпад и други. Спроведувањето 
на овие закони зависи од различни 
министерства, општините и други институции, 
поради што е неопходно да се воспостави 
добра меѓуинституционална соработка.

Со цел да се обезбеди заштита на природата, 
националната правна рамка треба да се 
усогласи со законодавството на ЕУ со кое се 
обезбедува заштита на природата, како што 
се Директива за заштита на дивите видови 
птици и Директива за заштита на природните 
живеалишта и дивата фауна и флора. 
Заштитата на медиумите на животната средина 
треба да биде усогласена со Рамковната 
Директива за води, Директивата за квалитет 
за амбиентен воздух, и сетот директиви и 
регулативи релевантни за почвите: Рамковна 
Директива за отпад, Директива за еколошка 
одговорност, Директива за индустриски 
емисии, Регулатива за ѓубрива, Регулатива 
за користење на земјиште и шумарство и 
Политиката за земјоделтво. 

Како дел од правниот систем за заштита на 
природата се и меѓународните договори 
што ги има ратификувано РСМ, меѓу кои 
најзначајни се Бернската конвенција за 
заштита на Европскиот див свет и природните 
живеалишта, Фиорентинската конвенција 
за заштита на пределот, Бонска конвенција 
за зачувување на преселни видови на 
диви животни, Конвенција за биолошката 
разновидност на ОН, Конвенција за светско 
наследство на УНЕСКО, Рамсарска конвенција 
за влажни живеалишта од меѓународно 
значење, Вашингтонска конвенција за 
меѓународна трговија со загроени видови од 
дивата фауна и флора (CITES). Дел од овие 
обврски, особено поновите протоколи кон 
конвенциите не се целосно пренесени во 

националното законодавство поради што 
нивното спроведување се одвива споро. 

Заштитата на природата како 
национална стратешка цел

Владата на РСМ на предлог на МЖСПП ја 
донесува Националната стратегија за заштита 
на природата (НСЗП) за период од 10 години. 
Во НСЗП се анализирани сите компоненти 
на природата (биолошката и пределската 
разновидност) и се предложени мерки за 
заштита и одржливо управување со природата. 
НСЗП вклучува активности кои произлегуваат 
од стратешки приоритети на други сектори 
(шуми, земјоделие, води, минерални 
суровини), а ги утврдува и обврските кои се 
пропишани со меѓународните договори. 

НСЗП за периодот 2017 до 2027 година 
утврдува мерки за заштита на одделни 
компоненти на природата, како што е 
заштитата на геодиверзитетот, геонаследството, 
биолошката и пределската разновидност, кои 
се опфатени во 7 национални цели: 

1. Да се заштитат и зачуваат и мониторираат 
компонените на геодиверзитетот, 
геонаследството, биолошката и 
пределската разновидност.

2. Геодиверзитетот и геонаследството и 
другите компоненети на природата 
(биолошката и пределската разновидност) 
соодветно да се идентификуваат, 
истражуваат, мониторираат и 
инвентаризираат. 

3. До 2022 година да се вгради политиката 
за заштита на природата во стратегиите, 
плановите и програмите во другите 
сектори

4. Да се воспостави и практикува одржливо 
користење на геодиверзитетот, 
геонаследството и другите компоненти 
на природата (биолошката и пределската 
разновидност) преку употреба на 

традиционални знаења, иновации, 
најдобри пракси и позитивни стимулации 
за зачувување и одржливо користење на 
природата

5. Да се унапреди законодавната рамка 
согласно ЕУ легислативата и релевантните 
ратификувани меѓународни договори за 
заштита на природата и да се обезбеди 
соодветна институционална рамка преку 
зајакнување на административните 
капацитети. 

6. Да се подигне нивото на информираност, 
едукација и промоција за вредностите 
и значењето на геодиверзитетот и 
геонаследството и другите компоненети 
на природата (биолошката и пределската 
разновидност)

7. Да се обезбеди континуирано и 
зголемено финансирање на заштитата 
на природата од буџетски средства на 
централно и локално ниво, од инвестиции 
и други извори на финансирање, преку 
воспоставување на соодветни одржливи 
и ефикасни модели на финансирање на 
заштитата и одржливото користење на 
природата.

Донесувањето на Националната стратегија 
за  биолошката разновидност со Акциски 
план (НСБРАП) е дел од меѓународните 
обврски согласно Конвенцијата за 
биолошката разновидност на ОН. Со НСБРАП 
се идентификувани главните закани по 
биолошката разновидност и соодветни мерки 
за намалување на влијанието од тие закани. 
Мерките се однесуваат на правната заштита 
на биолошката разновидност, истражување и 
мониторинг и едукација и јавна свест. НСБРАП 
за периодот 2018 до 2023 предвидува 20 
национални цели кои формираат 4 стратешки 
цели: 

1. Да се надминат основните причини за 
загуба на биолошката разновидност преку 
нејзино интегрирање во целото општество. 

2. Да се намалат директните притисоци 
врз биолошката разновидност и да 
се промовира нејзиното одржливо 
користење.

3. Да се подобри статусот на биолошката 
разновидност преку заштита на 
екосистемите, видовите и генетската 
разновидност.

4. Да се зголемат придобивките 
од биолошката разновидност и 
екосистемските услуги за сите.

5. Да се подобри спроведувањето 
преку планирање со активно учество, 
управување со знаењето и градење 
капацитети.

Политиките за заштита на природата се 
интегрирани во различни сектори, стратешки 
документи, планови и програми поврзани со 
заштита на животната средина. Меѓу нив се:  
Просторниот план (2002-2020), Националната 
стратегија за води, Водостопанската 
основа, Стратегијата за управување со 
отпад, Национална стратегија за одржлив 
развој, Националниот план за намалување 
и отстранување на перзисентнти органски 
загадувачи (PoPs), Националниот акциски план 
за борба против опустинувањето, Планови 
за управување со речни сливови, Стратегија 
за развој на енергетиката, Стратегија за 
искористувањето на обновливите извори 
на енергија, Стратегија за адаптација на 
здравствениот сектор кон климатските 
промени, Национална стратегија за рурален 
туризам, Стреатегија за одржлив развој на 
шумарството, Стратегија за инвестиции 
во животната средина, Стратегија за 
мониторинг на животната средина и други кои 
произлегуваат како обврска од законите и од 
меѓународните договори.  

Унапредувањето на заштитата на природата и биолошката разновидност 

подразбира спроведување на активности за надминување на утврдени 

недостатоци насочени кон капацитетите на институциите, научно-истражувачката 

работа, воспоставувањето и одржувањето на мрежата од заштитени подрачја, како 

и обезбедување на финансии за овие активности.

Приоритети и 
предизвици за заштита на 
природата и биолошката 
разновидност

Предложените мерки 
за надминување на 
недостатоците се поделени 
во три приоритетни 
области за заштита на 
природата:

1 Подобрување на 
капацитетите за управување 
со заштитата на природата

Подобрување на 
заштитата на природата

Обезбедување на 
одржливо финансирање на 
заштитата на природата

2

3

ПРЕДИЗВИЦИ:  

Подобрување на 
капацитетите за управување 
со заштитата на природата

1. Климатските промени се повеќе се 
одразуваат врз стабилноста на природните 
екосистеми и биолошката разновидност. 
РСМ е особено ранлива кон климатските 
промени поради немањето на Закон 
за климатска акција и стратегија за 
митигација и адаптација кон климатските 
промени. 

2. Недостасува научно тело за заштита на 
природата кое ќе се занимава со оценка 
и следење на состојбите на природата. 
Секторот за природа при Управата за 
животна средина во состав на МЖСПП има 
стручна надлежност и бројни обврски од 
областа на заштита на природата, кои не 
можат да се спроведат во пракса поради 
недоволно административни и технички 
капацитети. Заштитата на природата 
на локално ниво е исто така отежната 
поради немањето на соодветен кадар во 
општините. 

3. Неопходно е да се воспостави 
функционален информативен систем 
за природа  и да се донесат актите за 
начинот на прибирање и користење на 
податоците. Информациите за биолошката 
разновидност треба да бидат достапни 
во база на податоци на национално 
ниво, која редовно ќе се надополнува со 
истражувања за биолошката разновидност. 

4. Политиките на јавните претпријатија за 
шуми, води, пасишта, транспорт, агенциите 
за планирање на просторот, за развој 
на енергетски проекти, за користење 
на минерални суровини, ловечки и 
риболовни здруженија и здруженија 
за развој на туризмот, имаат влијание 
врз биолошката разновидност. Постојат 
неусогласени законски решенија и 
непочитување на законската регулатива 
(криволов, нелегален риболов, нелегална 
сеча, итн.).

5. Недостасува самостојна и стручна 
институција со надлежност да врши 
истражувачки, стручно аналитички и 
други работи од областа на заштита на 
природата и користењето на природните 
ресурси. Таквата институција би оценувала 
дали одредена активност или дејност 
би предизвикала штетни последици за 
природата и врз научни сознанија ќе 
одреди мерки за превенција на штетните 
последици. 

6. Утврдени се недостатоци во 
институционалните и административните 
капацитети за заштита на животната 
средина, природата и планирање на 
просторот на централно и на локално 
ниво. 

7. Утврдена е потреба за кадровско 
доекипирање и вработување на стручен 
кадар со повеќегодишно работно искуство 
во областа на заштита на природата. 
Особено е важно во управувачката 
структура на заштитените подрачја 
да бидат вработени биолози кои ќе 
обезбедат сеопфатен мониторинг на 
природните ресурси во заштитените 
подрачја.

8. Недостасуваат инспектори за 
спроведување инспекциски надзор врз 
природата, а царинските и полициските 
службеници се недоволно едуцирани за да 
ги препознаат спецификите на штетата врз 
природата. 

9. Зачувувањето на биолошката 
разновидност на шумските екосистеми се 
врши преку Програмата за управување 
со шумските живеалишта во заштитените 
подрачја која треба да биде усогласена 
со планот за управување со заштитените 
подрачја.  

10. Постои слаба координираност во 
одделни сектори поврзани со заштита 
на природата. Мерките и активностите 
за заштита на природата треба да се 
интегрираат во сите развојни, стратешки, 
плански и програмски документи, 
плановите за уредување и користење 

на просторот, како и во плановите за 
управување и користење на природното 
богатство, промовирање на одржливо 
искористување на шумите и одржување на 
шумските ресурси, во општите и посебно 
ловностопански основи, риболовните 
основи итн. 

11. Неопходна е континуирана соработка 
на МЖСПП со субјектите за управување 
со заштитените подрачја, локалните 
власти, инспекциските служби, научните 
и стручни институции, граѓанскиот сектор 
и останатите засегнати страни кои се 
вклучени во заштита на природата преку 
редовни состаноци, работилници и 
тренинг програми. 

1. Управувањето со заштитените подрачја 
треба да се унапреди за да постигне 
висок степен на заштита на биолошката и 
пределската разновидност. 

2. При процесот на прогласување на едно 
подрачје за заштитено и во изработката 
на студиите за валоризација недостасува 
механизам за идентификување и 
вклучување на  сите засегнати страни, 
како институциите така и сите субјекти 
кои живеат и работат на територијата на 
заштитеното подрачје. 

3. Процедурата за прогласување на нови 
заштитени подрачја е долга и комплексна, 
плановите за управување треба да се 
донесат и спроведат, а соработката со 
локалните заедници треба да се зајакне за 
да се обезбеди одржлив развој.  

4. Во управувачката структура на заштитените 
подрачја треба да се назначат стручни 
лица (биолози, геолози), кои што имаат 
повеќегодишно работно искуство во 
областа на заштита на природата и чие 
што експертско мислење во мониторингот 
на природните вредности е незаменливо. 
Исто така, ќе овозможи долгорочен 
пристап во заштитата на природните 
ресурси. Потребно е да се вработат 

биолози, геолози, еколози кои ќе ја 
следат состојбата со природните ресурси, 
живеалишта и води, и редовно и ќе 
објавуваат експертски мислења за заштита 
на природните богатства.  

5. Меѓународните препораки кои 
произлегуваат од Бернската конвенција, 
ја обврзуваат РСМ да ги суспендира сите 
хидроелектрани во заштитените подрачја 
поради негативното влијание што го имаат 
врз екосистемите. Доделени се концесии 
за 20 хидроцентрали за период од 22 
години, во подрачја каде што е загрозен 
биолошкиот диверзитет. 

6. Меѓународните обврски на РСМ за заштита 
на биолошкиот диверзитет вклучуваат 
укинување на градежните дозволи за 
градба во НП Маврово, особено оние 
дозволи кои се издадени во незаконска 
процедура. Голем дел од деталните 
урбанистичи планови предвидуваат 
градби во појасот на заштитеното подрачје 
на НП Маврово (издадени се дозволи за 
изградба на 32 објекти со мислење на 
НП Маврово во 2015 г.). Во НП Маврово 
се издадени 86 градежни дозволи во 
незаконска процедура, односно без 
консултации со НП .

Подобрување на 
заштитата на природата

ПРЕДИЗВИЦИ:  

7. Мониторингот на биолошката 
разновидност го спроведува исклучиво 
МЖСПП бидејќи се уште не постојат 
акредитирани субјекти кои ги исполнуваат 
условите согласно ЗЗП. Се забележува 
неусогласеност на дел од податоците за 
биолошката разновидност и загрозеност 
на заштитени видови. Поради недостиг 
на расположливи ресурси, субјектите 
за управување со заштитените подрачја 
спроведуваат само делумни активности за 
следење на биолошката разновидност .

8. Биолошката разновидност нема 
висок степен на заштита и сè уште не 
е приоритет во политиките поради 
економскиот аспект во одредени области. 
Следење на биолошката разновидност 
се врши за некои избрани видови како 
проектна активност или како обврска од 
меѓународни договори. 

9. Недостасуваат студии за причините за 
загуба на биолошката разновидност, 
веродостојни податоци кои понатаму ќе се 
следат со цел нивна превенција и заштита 
на природните ресурси. 

10. Мерки за зачувување на заштитените 
видови не се пропишани, а потребно 
е да се назначат специјални подрачја 
за заштита на птици. Консолидирање и 
усогласување на статусот на истите видови 
птици како заштитени видови и/или како 
дивеч за лов, како и ефикасен инспекциски 
надзор и прекршочни одредби е од 
круцијално значење за ефикасна заштита 
на птиците.

1. МЖСПП и другите институции од областа 
на животната средина имаат потреба од 
ангажирање на дополнителен стручен 
кадар, но и стабилни финансиски извори 
кои ќе овозможат долгорочни стратешки 
приоритети. 

2. Нивото на инвестиции во животната 
средина е неопходно да биде зголемено, 
особено во буџетот за финансирање на 
заштитените подрачја. ЈУНП Галичица е 
пример за одржливо самофинансирање 
преку туристички активности, голем број 
на проекти и во многу мал дел од сеча на 
шуми. 

3. Воведување на практики на еколошки 
туризам во функција на одржлив развој 
на заштитените подрачја и локалното 
население 

4. Недостиг или погрешно насочени мерки 
за зачувување на природните ресурси 
поради слабиот капацитет на институциите 
и недостатокот на финансиски извори. 

5. Неопходно е да се воспостави Фонд за 
животна средина како независно правно 
лице со засебна сметка и со почетен 
капитал од државата. Фондот треба да 
опфати поширок опсег на прашања кои 
ќе се определуваат на годишно ниво 
и според стратешките приоритети на 
институциите кои се надлежни за заштита 
на животната средина.   

6. Важен извор на финансиски ресурси за 
заштитените подрачја е наплата на еко-
системските услуги кои граѓаните можат да 
ги користат во заштитени подрачја. Притоа, 
неопходно е да постои реципроцитет 
помеѓу наплатата на влезница и услугите 
и сервисите кои ги нуди паркот. Постојат 
предлози за задолжителна сертификација 
на услугите кои ќе остварат приход 
користејќи ги природните ресурси на 
заштитеното подрачје. 

7. Дигитална наплата на одредени услуги 
и сервиси кои граѓаните можат да ги 
користат во националните паркови и 
останатите заштитени подрачја. 

8. Вградување на екосистемски услуги во 
секторските и меѓусекторските планови на 
сите институции на државно и општинско 
ниво.

Обезбедување на одржливо 
финансирање на заштитата 
на природата 

ПРЕДИЗВИЦИ:  

ПОДОБРУВАЊЕ НА КАПАЦИТЕТИТЕ 
ЗА УПРАВУВАЊЕ СО ЗАШТИТАТА 
НА ПРИРОДАТА

ПРИОРИТЕТ 1

Цел 1

1.1.  Подготовка на предлог закон и 
подзаконски акти за формирање 
на самостоен субјект со стручни 
квалификации за заштита на природата  

1.2.  Утврдување на методологија за работа 
(избор на членови, деловник за работа, 
обезбедување на буџет)

1.3.  Кадровско екипирање на Агенција/ Завод 
со стручни лица со докажано искуство во 
областа на заштита на природата.

1.4.  Утврдување на процедури за координација 
при подготовка на стратешки и плански 
документи на национално, локално и 
регионално ниво. 

1.5.  Утврдување на процедура за следење на 
постапката за стратешка оцена на влијанија 
на стратегии, планови и програми врз 
животната средина.

1.6.  Утврдување на процедура за следење 
на постапката за оцена на влијанието 
врз животната средина од определени 
проекти. 

1.7.  Воведување на процедура за учество 
во изработка на планови за одржливо 
користење на природни ресурси и за 
зачувување на засегнатите видови на ниво 
на заштитено подрачје.

1.8.  Воведување на процедура за следење и 
контрола на спроведување на Просторниот 
план на РСМ и просторните планови во НП

1.9.  Изработка на тематски извештаи во склоп 
на програми за заштита на природата.

1.10.  Воведување процедури за проценка 
на екосистемските услуги во различни 
стратегии, планови, програми (2.2.1. од 
НСБРАП)

1.11.  Воведување на образовни програми 
за биолошката разновидност и за 
вредностите на ЗПр (1.3.1. од НСБРАП)

1.12.  Редовно објавување информации за 
заштита на биолошката разновидност

1.13.  Учество во донесување на нов просторен 
план на РСМ, за сите плански региони и 
заштитени подрачја

1.14.  Изработка на еколошки студии 
за придобивките од биолошката 
разновидност и екосистемските услуги

1.15.  Развивање на индикатори за следење 
на состојбите со  заштитените 
предели, биолошката разновидност, 
геодиверзитетот, геонаследството

1.16.  Планирање и спроведување на јавна 
кампања за Натура 2000 мрежата и 
продолжување со идентификација на 
потенцијални заштитени подрачја.

1.17.  Прогласување на нови заштитени подрачја 
согласно Просторниот план на РСМ и други 
стратешки документи (11.1.4. од НСБРАП)

1.18.  Изготвување на планови и програми за 
ревитализација на клучните екосистеми во 
државата (7.2.4. од НСЗП)

1.19.  Изработка на листа на живеалишта 
и определување на степенот на 
нивната загрозеност и значајност, кој 
е утврден согласно прописите на РСМ, 
меѓународните ратификувани договори и 
прописите на Европската Унија (10.1.1. од 
НСБРАП)

1.20.  Заштита на диви видови, меѓународни 
заштитени диви видови, собирање на 
засегнати и заштитени диви видови 
растенија, габи и животни преку 
зајакнување на постапката за издавање на 
дозволи и сертификати за промет.

ФОРМИРАЊЕ НА АГЕНЦИЈА/ 
ЗАВОД ЗА ЗАШТИТА НА 
ПРИРОДАТА СО УТВРДЕНИ 
НАДЛЕЖНОСТИ

ЦЕЛ 4.3 ОД НАЦИОНАЛНА 
СТРАТЕГИЈА ЗА 
БИОЛОШКА 
РАЗНОВИДНОСТ 

АКТИВНОСТИ

Влада на РСМ, МЖСПП и Сектор за просторно  
планирање, Македонски информативен центар 
за животна средина, Служба за просторно 
информативен систем и 

Државен инспекторат за животна средина и 
природа, МЕ, МЗШВ, МТВ, МАНУ,

Локални власти и заедници

Научни институции 

Субјекти за управување со ЗП, НП, ГО, Сектор 
за туризам, бизнис сектор, концесионери, 
Министерство за здравство, Институт за јавно 
здравје, Центар за управување со кризи, 
Дирекција за заштита и спасување

 ` Донесување на Закон за 
институционализирање на заштитата на 
природата

 ` Функционален Завод/Агенција за заштита 
на природата со вработени стручни лица во 
областите

 ` Усвоени се процедури за координација на 
политиките за заштита на природата

 ` Усвоена е процедура за следење на 
постапките за оценување на влијанијата врз 
животната средина.

 ` Донесување на годишни извештаи за 
спроведување на програми за заштита на 
природата.

 ` Усвоена е процедура за проценка на 
екосистемските услуги

 ` Извршена валоризација на природните 
вредности согласно националните и 
меѓународните критериуми за заштита на 
природата

 ` Утврдени се индикатори за следење на 
состојбите со  заштитените предели, 
биолошката разновидност, геодиверзитетот, 
геонаследството 

 ` Спроведена е јавна кампања за Натура 2000

ОДГОВОРНИ ИНСТИТУЦИИ РЕЗУЛТАТИ

Цел 1

АКТИВНОСТИ

ОДГОВОРНИ ИНСТИТУЦИИ РЕЗУЛТАТИ

2.1.  Утврдување и следење на заштитата 
на природата преку обврските кои 
произлегуваат од меѓународни договори.

2.2.  Вградување на постапката за оценка на 
влијанијата врз природата (во согласност 
со чл. 6 од Директивата за живеалишта) за 
развојни проекти и планови во идни Натура 
2000 и/или Емералд подрачја (2.6. од 
НСБРАП)

2.3.  Унапредување на соработката со други 
засегнати страни преку соодветна примена 
на процедурите на СОЖС и ОВЖС (1.4. од 
НСБРАП)

2.4.  Донесување на акти за консултации со 
јавноста согласно меѓународните договори 
за различни секторски политики.

2.5.  Воведување на екосистемските услуги во 
плановите за управување со ЗПр, како и во 
одделни сектори за планирање и одржливо 
користење на просторот и природните 
ресурси (3.2. од НСБРАП).

Собрание на РСМ, Влада на РСМ, МЖСПП и 
Сектор за просторно планирање, Македонски 
информативен центар за животна средина, 
Служба за просторно информативен систем 
и Државен инспекторат за животна средина и 
природа, МЗШВ, МТВ, МЕ, МАНУ, ЈПНШ, ЈПНП, 
АД Водостопанство, научни институции, стручни 
лица, ГО, Сектор за туризам, бизнис сектор, 
концесионери, Министерство за здравство, 
Институт за јавно здравје, Центар за управување 
со кризи, Дирекција за заштита и спасување

 ` Воспоставен е инструмент за следење на 
степенот на примена на меѓународните 
договори за заштита на природата. 

 ` Политиките за користење на минерални 
и рударски суровини, хидроенергија, 
енергија од ветер, патна инфраструктура 
се во функција на заштита на биолошка 
разновидност.

Цел 2 ВОСПОСТАВУВАЊЕ НА МЕЃУСЕКТОРСКА 
СОРАБОТКА ЗА ВКЛУЧУВАЊЕ НА 
ЗАШТИТАТА НА ПРИРОДАТА ВО ОДДЕЛНИ 
СЕКТОРСКИ ПОЛИТИКИ

АКТИВНОСТИ

ОДГОВОРНИ ИНСТИТУЦИИ РЕЗУЛТАТИ

3.1. Изготвување на тренинг програми за вработени 
во научни институции, министерства, општини 
и инспекторати во сферата на заштита на 
природата: 

 ` Подобрување на квалитетот на ОВЖС 
студиите и мерките за заштита на природа кои 
произлегуваат од нив (2.7.2. од НСБРАП) со 
спроведен инспекциски надзор врз примената. 

 ` заштита на природата и зачувување на 
биолошката разновидност наменето за 
управители на заштитени подрачја

 ` подготвување на проекти за заштита на 
природата и за спроведување на обврските за 
известување кон меѓународните организации

 ` моделирање на влијанието на климатските 
промени и примена на мерки за адаптација 
(9.11. од НСБРАП)

 ` унапредување на институционалните 
капацитетите за спроведување мониторинг врз 
природата (14.2. од НСБРАП)

 ` препознавање на нелегални активности и 
оштетувања врз медиумите на животната 
средина (5.3. од НСБРАП)

 ` заштита на дивечот од криволов и контрола на 
неселективните методи и средства за лов (5.7. 
од НСБРАП)

 ` препознавање на нелегална трговија со 
загрозени видови наменета за царински 
службеници и граничната полиција. 

 ` спроведување на политиките за животната 
средина и управувањето со финансиските 
средства (1.4. од НСБРАП)

3.2. Воспоставување мрежа на домашни и 
меѓународни експерти и други заинтересирани 
страни за заштита на биолошката разновидност 
(13.4.3. од НСБРАП).

3.3. Менторирање млади лица за проучување и 
заштита на биолошката разновидност (18.1. од 
НСБРАП).

3.4. Пропишување на критериуми и услови за 
обука на субјектите што управуваат со ЗПр во 
подзаконски акт (18.3. од НСБРАП).

3.5. Подготовка и имплементација на долгорочен 
тренинг план за Натура 2000 (5.2.23. од НСЗП).

Собрание РСМ, Влада на РСМ, МЖСПП И 
Сектор за просторно планирање, Македонски 
информативен центар за животна средина, 
Служба за просторно информативен систем 
и Државен инспекторат за животна средина и 
природа, МЗШВ, МТВ, МЕ, МАНУ, МФ, научни 
институции и експерти, ЈПНШ, ЈПНП, ЈУНП и други 
управувачи со заштитени подрачја, Сектор за 
туризам, бизнис сектор, концесионери, 

Подобрени вештини на надлежните 
институциите за препознавање на нелегални 
активности врз животната средина

Спроведени се тренинг програми за чинители во 
заштитата на природата

Воспоставена е мрежа на домашни и 
меѓународни експерти и други заинтересирани 
страни за заштита на биолошката разновидност

Цел 3 ИНСТИТУЦИОНАЛНО И АДМИНИСТРАТИВНО 
РАЗВИВАЊЕ НА КАПАЦИТЕТИТЕ ЗА 
ЗАЧУВУВАЊЕ И УПРАВУВАЊЕ СО 
БИОЛОШКАТА РАЗНОВИДНОСТ

АКТИВНОСТИ

4.1.  Донесување на нов Закон за заштита 
на природата, хармонизиран со ЕУ  
законодавството од областа на заштита 
на природата и ратификуваните 
меѓународни конвенции. 

4.2.  Формирање на сектори за заштита на 
природата во општините. 

4.3.  Усогласување на ЗЗП со правната рамка 
за шуми, лов, риболов, енергетика, 
земјоделство и рурален развој, пасишта, 
земјоделско земјиште, сточарство, води, 
користење на минерални суровини и 
заштита на културно наследство. 

4.4.  Зајакнување на системот на сертификати 
и дозволи за промет со диви и заштитени 
видови (CITES видови).

4.5.  Уредување на системот за лиценцирање 
на собирачи на диви плодови (7.2.3. од 
НСБРАП).

4.6.  Усвојување на превентивни и казнени 
политики за сторени прекршоци и 
кривични дела од областа на животната 
средина.

4.7.  Хармонизирање со законодавството на 
ЕУ за заштита на природата, особено 
Директива за заштита на дивите видови 

птици, 2009/147/EC и Директива за 
заштита на природните живеалишта и 
дивата фауна и флора, 92/43/EEC;

4.8.  Хармонизирање со законодавството на 
ЕУ за заштита на медиумите на животната 
средина (Рамковна директива за води 
2000/60/EC, Директива за квалитет за 
амбиентен воздух 2008/50/EC, и сетот 
директиви и регулативи релевантни за 
почвите: Рамковна Директива за отпад, 
Директива за еколошка одговорност, 
Директива за индустриски емисии, 
Регулатива за ѓубрива, Регулатива за 
користење на земјиште и шумарство и 
Политиката за земјоделство).

4.9.  Укинување на дозволите за изградба 
на енергетски и индустриски објекти 
во заштитените подрачја согласно 
меѓународните конвенции.

4.10.  Донесување на посебен закон за 
регулирање на трговијата со загрозени 
диви видови растенија, габи и животни 
во согласност со CITES Конвенцијата.

4.11.  Донесување на подзаконски акти за 
вклучување на компонентните на 
биолошката разновидност во  
шумарските практики (5.4. од НСБРАП)

Цел 4 УНАПРЕДУВАЊЕ НА ПРАВНАТА 
РАМКА ЗА УПРАВУВАЊЕ СО ЗАШТИТА 
НА ПРИРОДАТА И БИОЛОШКАТА 
РАЗНОВИДНОСТ

ОДГОВОРНИ ИНСТИТУЦИИ РЕЗУЛТАТИ

Собрание на РМС, Влада на РСМ, МЖСПП и 
Сектор за просторно планирање, Македонски 
информативен центар за животна средина, 
Служба за просторно информативен систем 
и Државен инспекторат за животна средина 
и природа, МЗШВ, МЕ, МФ, МТВ, научни 
институции и стручни лица, Сектор за туризам, 
бизнис сектор, концесионери, Министерство за 
здравство, Институт за јавно здравје, Центар за 
управување со кризи, Дирекција за заштита и 
спасување

 

ЗЗП е усогласен со Законот за експлоатација на 
минерални суровини, Закон за градба, Закон за 
шуми, Закон за ловство, Закон за рибарство и 
аквакултура, Закон за пасишта и др.).

Заштитата на природата е зајакната на локално 
ниво преку вработување на нов кадар и 
реорганизација на секторите за заштита на 
природата

Усвоени се нови казнени политики за сторени 
прекршоци и кривични дела во природата

Донесување на подзаконски акти кои 
произлегуваат од законската рамка за заштита 
на природата

Компонентните на биолошката разновидност 
се вклучени во шумарските практики кои се 
пропишани во подзаконски акти

Цел 4

ПОДОБРУВАЊЕ НА 
ЗАШТИТАТА НА ПРИРОДАТА

ПРИОРИТЕТ 2

АКТИВНОСТИ

ОДГОВОРНИ ИНСТИТУЦИИ

РЕЗУЛТАТИ

 ` Редовно комуницирање со медиумите со 
цел соодветно известување за заштитата на 
природата

 ` Јавни кампањи за значењето и важноста 
на биолошкиот диверзитет и заштитените 
подрачја 

МЖСПП,  Македонски информативен центар 
за животна средина, ЈУНП и ЗПр, ГО, локални и 
национални медиуми

 ` Зголемено ниво на познавање на јавноста 
за состојбите со природата

 ` Зголемен број на активности за 
промовирање на вредностите на 
компонентите на природата

Цел 1
 ЈАКНЕЊЕ НА ЈАВНА СВЕСТ 
ПРЕКУ МЕДИУМСКА 
ПОДДРШКА 

АКТИВНОСТИ

ОДГОВОРНИ ИНСТИТУЦИИ РЕЗУЛТАТИ

2.1.  Комплетирање на обврската за повторно 
репрогласување на сите заштитени 
подрачја

2.2.  Изработка и спроведување на планови за 
управување со сите прогласени заштитени 
подрачја

2.3.  Идентификација и назначување на 
специјални подрачја за заштита според 
Директивата за птици и Директивата за 
зачувување на природните живеалишта

2.4.  Изработка на студии за валоризација за 
предложени подрачја за заштита (11.1.3. 
од НСБРАП)

2.5.  Изработка на студии за посебни предели 
од вредност за засегнатите страни и 
населението

2.6.  Идентификација на Посебни подрачја за 
зачувување (ППЗ) и Посебни заштитени 
подрачја (ПЗП) во рамки на процесот за 
воспоставување на Натура 2000 (11.2. од 
НСБРАП)

2.7.  Изработка и спроведување на планови за 
управување со заштитени подрачја кои 
ќе ги вклучат видовите и живеалиштата 
од европско значење како што се 
предложените за заштита и еколошки 
значајните подрачја- Натура 2000.

2.8.  Идентификација и прогласување на 
природни реткости (11.1.5. од НСБРАП)

2.9.  Означување на водни области како 
заштитено природно наследство и 
донесување на акциски планови 

2.10.  Донесување на водостопанска основа 
и планови за управување со речните 
сливови со вклучени аспекти на 
биолошката разновидност (2.3.3. од 
НСБРАП)

Собрание на РСМ, Влада на РСМ, МЖСПП и 
Сектор за просторно планирање, Македонски 
информативен центар за животна средина, 
Служба за просторно информативен систем 
Државен инспекторат за животна средина и 
природа, МЗШВ, МТВ, МЕ, МАНУ, ЈПНШ, ЈПНП, 
научни институции, стручни лица, ГО, Сектор 
за туризам, бизнис сектор, концесионери, 
Министерство за здравство, Институт за јавно 
здравје

Идентификација и назначување на специјални 
подрачја за заштита според Директивата 
за птици и Директивата за зачувување на 
природните живеалишта
Донесени се ХХ студии за пределската 
разновидност на предели со природна и 
културна вредност
Зголемен е бројот на прогласени природни 
реткости согласно ЗЗП
Зголемен е бројот на прогласени водни 
области како заштитено природно наследство и 
донесени се АП согласно член 73, 74 и 96 од ЗВ
Донесена е водостопанска основа и планови за 
управување со сите речни сливови со вклучен 
аспект на биолошката разновидност

Цел 2 ВОСПОСТАВУВАЊЕ НА НАЦИОНАЛНА 
ЕКОЛОШКА МРЕЖА (НАЦИОНАЛНА МРЕЖА 
НА ЗАШТИТЕНИ ПОДРАЧЈА)

АКТИВНОСТИ

ОДГОВОРНИ ИНСТИТУЦИИ РЕЗУЛТАТИ

3.1.  Изработка на национални акциски 
планови што произлегуваат како обврска 
од регионални или европски иницијативи 
или планови (мршојадци, рис, мечка, волк)

3.2.  Изработка на методологија за управување 
со еколошките коридори и еколошката 
мрежа во стопанските сектори (2.3.5. од 
НСБРАП)

3.3.  Објавување на годишни програми и 
извештаи за спроведување на плановите 
за управување на заштитените подрачја 

3.4.  Изработка и усвојување на просторни 
планови за национални паркови и други 
заштитени подрачја (11.4.2. од НСБРАП)

3.5.  Зголемување на енгеренциите на 
чуварската служба за ефективно вршење 
на должноста во ЗПр

3.5.  Пропишување на минималните услови за 
назначување на субјекти за управување 
со заштитените подрачја и воведување на 
програми за обучување на управителите 
(11.4.3. од НСБРАП)

3.6.  Планирање и спроведување на мерки 
за зачувувањето на биолошката 
разновидност во шумските живеалишта во 
заштитените подрачја

3.7.  Кадровско екипирање на субјектите за 
управување со заштитените подрачја со 
биолози, геолози, еколози, конзерватори и 
сл.  

3.8.  Изработка на студии за економските 
вредности на екосистемските услуги 
за заштитените подрачја и локалното 
население.

3.9.  Донесување на Програма за управување 
со шумските живеалишта и екосистеми во 
заштитените подрачја

3.10.  Изработка на студии за меѓународни 
практики во управувањето со заштитените 
подрачја и одржливо користење на 
шумите

Влада на РСМ, МЖСПП и Сектор за просторно 
планирање, Македонски информативен центар 
за животна средина, Служба за просторно 
информативен систем и Државен инспекторат 
за животна средина и природа, МЗШВ, МТВ, МЕ, 
МАНУ, ЈПНШ, ЈПНП, научни институции, стручни 
лица, ГО, Сектор за туризам, бизнис сектор, 
концесионери, Центар за управување со кризи, 
Дирекција за заштита и спасување

Изработени се национални акциски планови 
во согласност со регионални или европски 
иницијативи или планови

Изработена методологија за управување со 
еколошките коридори и еколошката мрежа во 
стопанските сектори

Редовно објавување на годишни програми и 
извештаи за спроведување на плановите за 
управување на заштитените подрачја

Пропишани се минималн услови за  назначување 
на субјекти за управување со заштитените подрачја

Воведени се тренинг програми за субјектите за 
управување со заштитените подрачја

Донесена е програма за управување со шумските 
живеалишта во заштитените подрачја

Цел 3  ИНТЕГРИРАНО 
УПРАВУВАЊЕ СО 
ЗАШТИТЕНИ ПОДРАЧЈА

АКТИВНОСТИ

ОДГОВОРНИ ИНСТИТУЦИИ РЕЗУЛТАТИ

4.1.  Спроведување на теренски истражувања 
и прибирање на податоци за видови и 
живеалишта од национално и меѓународно 
значење.

4.2.  Мапирање на подрачја со загрозена 
биолошка разновидност и следење на 
проектите на стопанските сектори 

4.3.  Надополнување на Националните 
референтни листи на типови на живеалишта, 
видови и птици од европско значење 
со нови податоци за биодиверзитетот, 
како и нивно редовно известување до 
релевантните меѓународни институции

4.4. Развивање на методологија и индикатори за 
мониторинг на биолошката разновидност 
(14.1.1. и 14.4. од НСБРАП)

4.5.  Донесување подзаконски акти за 
акредитација на субјекти за спроведување 
мониторинг (14.1.3. од НСБРАП)

4.6.  Воспоставување на националниот 
информативен систем (НИС) со база на 
податоци за биолошка разновидност 
(18.3. од НСБРАП) и нејзино редовно 
надополнување

4.7.  Донесување на методологија за прибирање 
на податоци за проценка на еколошките 
граници (квоти) за користење на одделни 
природни ресурси и собирање на диви 
видови растенија, габи, животни и нивни 
делови 

4.8.  Картирање на значајните и загрозените 
живеалишта во ГИС и донесување на 
релевантни подзаконски акти (10.1.2. од 
НСБРАП)

4.9.  Определување на видовите и живеалиштата 
за кои ќе се врши мониторинг вклучително и 
видови и живеалишта од Натура 2000 (14.1.2. 
од НСБРАП)

4.10.  Изготвување национални регистри на 
природно наследство и катастар на 
заштитени подрачја (18.4. од НСБРАП)

4.11.  Изработка и одржување на информативни 
веб портали за промоција на природните 
вредности и за Натура 2000 (6.1.10. од НСЗП)

МЖСПП и Сектор за просторно планирање, 
Македонски информативен центар за животна 
средина, Служба за просторно информативен 
систем 

Државен инспекторат за животна средина, МЗШВ, 
МТВ, МЕ, МАНУ, ЈПНШ, ЈПНП, научни институции, 
стручни лица, ГО, Сектор за туризам, бизнис 
сектор, концесионери, Центар за управување со 
кризи, Дирекција за заштита и спасување

Развиена е методологија и национални индикатори 
за мониторинг на биолошката разновидност
Воспоставена е база на податоци на национално 
ниво
Донесени се подзаконски акти за акредитација на 
субјекти за спроведување мониторинг
Пропишани се насоки за мониторинг на промените 
на биолошката разновидност предизвикани од 
климатските промени
Изработени се студии со препораки за одржливо 
управување со шумите
со шуми со висока биолошка разновидност
Изработени се национални регистри на природно 
наследство и катастар на заштитени подрачја
Одржување на информативни веб портали за 
промоција на природните вредности и за Натура 
2000

Цел 4 МОНИТОРИНГ НА КОМПОНЕНТИТЕ 
НА ПРИРОДАТА И ВОСПОСТАВУВАЊЕ 
НА БАЗА НА ПОДАТОЦИ 

АКТИВНОСТИ

ОДГОВОРНИ ИНСТИТУЦИИ РЕЗУЛТАТИ

5.1.  Изработка на еколошки студии за 
локалитети и практики со значајни 
природни вредности кои се/ќе бидат 
засегнати со климатските промени

5.2.  Изработка на научни студии за проценка 
на влијанието од климатските промени 
врз блатните и водните екосистеми, 
шуми, заедници, живеалишта и посебно 
ендемични и ретки видови растенија и 
животни.

5.3.  Утврдување на мерки за адаптација кон 
климатските промени во плановите за 
управување на заштитените подрачја 
(9.11. од НСБРАП)

МЖСПП, МЗШВ, Влада на РСМ, Национали 
паркови, локална зедница, субјекти за 
управување со ЗПр, ловни организации, ГО, 
научни и стручни институции, Сектор за туризам, 
бизнис сектор, концесионери, Центар за 
управување со кризи, Дирекција за заштита и 
спасување

Пропишани се соодветни мерки за адаптација кон 
климатските промени во плановите за управување 
на заштитените подрачја

Креирани се пилот модели за влијанието 
на климатските промени врз биолошката 
разновидност

Цел 5 АДАПТАЦИЈА НА ВЛИЈАНИЈАТА НА 
КЛИМАТСКИТЕ ПРОМЕНИ ВРЗ ЗАШТИТАТА НА 
ПРИРОДАТА И БИОЛОШКАТА РАЗНОВИДНОСТ 

2.1.9.  
ОД НСЗП

АКТИВНОСТИ

ОДГОВОРНИ ИНСТИТУЦИИ РЕЗУЛТАТИ

5.1.  Пропишување на мерки за управување 
со заштитени подрачја кои ќе го следат 
степенот на засегнатост и загрозеност на 
дивите видови.

5.2.  Анализа за придбивките од 
субвенционирањето на производство 
на електрична енергија од обновливи 
извори во заштитени подрачја, наспроти 
предизвиканата штета врз биолошката и 
пределската разновидност

5.3.  Суспензија на сите активности кои се во 
спротивност со целите на заштитеното 
подрачје и обврските од меѓународните 
конвенции и националното право (пр. НП 
Маврово)

5.4.  Изработка на хидролошка студија за 
загрозеноста на блатата во низините, 
планинските блата и глацијалните езера (9.5. 
од НСБРАП). 

5.5.  Донесување на методологија за следење 
на зачуваност на приоритетните видови 
и живеалиштата надвор од системот на 
заштитени подрачја идентификувани во 
рамките на Значајните подрачја за птици, 
Значајните растителни подрачја и Значајните 
подрачја за пеперутки (11.5. од НСБРАП)

5.6.  Изработка на акциски планови со вклученост 
на локалното население за зачувување за 
спречување на деградација на блатните 
и водните живеалишта, особено од 
интензификација на земјоделството, 
водоснабдувањето, наводнувањето, 
порибувањето и други активности (10.4.3. од 
НСБРАП) 

МЖСПП и Сектор за просторно планирање, 
Македонски информативен центар за животна 
средина, Државен инспекторат за животна 
средина и природа, МЗШВ, Влада на РСМ, 
Национали паркови, локална зедница, субјекти 
за управување со ЗПр, ловни организации, 
ГО, научни и стручни институции, Сектор за 
туризам, бизнис сектор, концесионери, Центар 
за управување со кризи, Дирекција за заштита и 
спасување

 ` Изработени се студии за состојбите со 
блатните и водните екосистеми, шуми, 
заедници, живеалишта и посебно ендемични 
и ретки видови растенија и животни

 ` Воведена е методологија за следење на 
зачуваност на приоритетните видови и 
живеалиштата надвор од системот на 
заштитени подрачја идентификувани во 
рамките на Значајните подрачја за птици, 
Значајните растителни подрачја и Значајните 
подрачја за пеперутки

 ` Воведени се процеси на враќање на 
деградирани локации во првобитна состојба 
во насока на задржување на изворноста на 
природата на тие локациии

Цел 6 ПРЕВЕНЦИЈА НА ЗАГУБАТА, 
ДЕГРАДАЦИЈАТА И ФРАГМЕНТАЦИЈАТА 
НА ПРИРОДНИТЕ ЖИВЕАЛИШТА

ОБЕЗБЕДУВАЊЕ НА ОДРЖЛИВО 
ФИНАНСИРАЊЕ НА ЗАШТИТАТА 
НА ПРИРОДАТА 

ПРИОРИТЕТ 3

АКТИВНОСТИ

ОДГОВОРНИ ИНСТИТУЦИИ РЕЗУЛТАТИ

1.1.  Подготовка на закон и подзаконски акти 
за воспоставување на Фонд за животна 
средина (4.4. од НСБРАП)

1.2.  Утврдување на методологија за работа и 
кадровско екипирање со стручни лица 

1.3.  Утврдување на методологија за 
редистрибуција на средства од даночни 
приходи, такси, надоместоци од 
производство и промет со фосилни горива, 
управување со водите, производство на 
електрична енергија, регистрација на 
возила. (4.8. од НСБРАП и 7.2.6. од НСЗП)

1.4.  Обезбедување на средства од надомест 
на штета предизвикана врз екосистемите 
(7.2.5. од НСЗП) и средства од примена на 
компензаторски мерки заради ублажување 
на деградација на природата (7.2.5. од НСЗП)

1.5.  Обезбедување средства за финансирање и 
кофинансирање на научно-истражувачки и 
проектни активности на Агенцијата/Завод за 
заштита на природа

1.6.  Зголемување на нивото на инвестиции 
во животната средина и на финансиската 
поддршка во управувањето со заштитените 
подрачја

1.7.  Обезбедување кадровска и финансиска 
поддршка на локалната самоуправа и на ЗП 
за спроведување на научни истражувања, 
инвентаризација и мониторинг на 
природните ресурси, живеалишта, води.

1.8.  Изработка и донесување на Програма за 
заштита на природата од страна на МЖСПП и 
обезбедување на средства за спроведување.

Собрание на РСМ 
Влада на РСМ 
МФ, МЖСПП, Национални паркови, субјекти 
за управување со ЗПр, МЕ, МЗШВ, ГО, научни и 
стручни институции

Донесен е Закон за Фонд за животна средина

Воспоставен е Фонд за животна средина и 
утврдена е организациска структура

Изработена е методологија за собирање и 
распределба на средства од даночни приходи и 
други давачки

Програмата за инвестиции во животната 
средина има вграден механизам за зголемување 
на износите за инвестиции

Субјектите за управување со заштитените 
подрачја имаат вработено стручен кадар и 
вршат научни истражувања, инвентаризација и 
мониторинг на природните ресурси

Изготвена е Програма за заштита на природата 
и предвидени се средства преку Фондот за 
животна средина

Цел 1 ВОСПОСТАВУВАЊЕ НА 
ФОНД ЗА ЖИВОТНА 
СРЕДИНА

АКТИВНОСТИ

ОДГОВОРНИ ИНСТИТУЦИИ РЕЗУЛТАТИ

2.1.  Изработка на студии за економските 
вредности на екосистемските услуги во 
заштитените подрачја (3.1. и 7.2.2. од НСЗП)

2.2.  Воведување даночни олеснувања 
и субвенции за услуги и производи 
во заштитените подрачја и поттик на 
механизамот на самоодржливост (16.3. и 5.7 
од НСБРАП)

2.3.  Воведување на дигитален систем за наплата 
на екосистемски услуги и други услуги во 
заштитените подрачја

Влада на РСМ 
МФ, МЖСПП и  
Национални паркови, субјекти за управување со 
ЗПр, МЕ, МЗШВ, ГО, научни и стручни институции, 
Сектор за туризам, бизнис сектор, концесионери

Изработена е студија за специфични 
екосистемски услуги во заштитените подрачја

Направена е анализа на можни даночни 
олеснувања и субвенции во заштитените 
подрачја

Цел 2 ОВЕДУВАЊЕ НА ЕКОСИСТЕМСКИ 
УСЛУГИ ЗА КОРИСТЕЊЕ НА 
ПРИРОДНИ РЕСУРСИ

